
Digo cossa a pochi nota

     Ma el poeta putanier

     La savesto da Carlota

     Che xè vaca de mestier.

Senza un poco de piumin

     No ghe tira el so bimbin

     E bisogna che la dona

     Spolverà lo toga in mona. 7

Ma lassemo sto cogion

     E parlemo del so amigo

     De quel'altro gran campion

     Che se chiama Gigi Rigo 8

Linariol de prima classe

     Co un negozio ben fornio

     E che vende un bezzo d'asse

     In contrada de San Lio.

No credè che per malizia

     Mi me meta a criticar

     Che me piase a far giustizia

     E col mal el ben pesar.

L'è de fondo un galantomo

     Nol gà gnente del borioso

     L'è corente l'è bon omo

     Co so pare rispetoso.

No l'è arpia no l'è carogna

     Come Carlo so colega

     Senza crederla vergogna

     El ghe abada a la botega.

Ma anca lù mo povereto

     Con quel muso el gà la paca

     De passar per idoleto

     De voler chiavar a maca.

